
Zastupnička inicijativa:

Zastupnica Vildana Bešlija na 22. Radnoj sjednici Skupštine Kantona Sarajevo, održanoj 
dana 11.03.2020. godine, u okviru tačke Dnevnog reda “Poslanička/zastupnička pitanja, inicijative i 
odgovori” a u skladu sa članom 213. Poslovnika Skupštine Kantona Sarajevo pokrenula je 
zastupničku inicijativu “za oslobađanje žena plaćanja takse za registraciju obrta, a u cilju ) ukidanje 
takse na registraciju obrta, a u cilju motiviranja obrtnika da registruju obrt i aktivnog uključivanja 
na tržištu rada”.

Odgovor:

Prilikom izdavanja rješenja kojim se odobrava obavljanje privrednih i profesionalnih 
djelatnosti, odnosno rješenja za obavljanje obrta podnosilac zahtjeva za registraciju obrta obavezan 
je da u skladu sa Zakonom o administrativnim taksama u Kantonu Sarajevo ("Službene novine 
Kantona Sarajevo", br. 30/01, 22/02, 10/05, 26/08 i 23/16) na ime izdavanja navedenog rješenja 
uplati iznos od 80,00 KM.

Ministarstvo privrede Kantona Sarajevo je dana 28.10.2019. godine u svrhu pružanja 
olakšica prilikom registracije obrtničke djelatnosti prema Ministarstvu fmansija Kantona Sarajevo 
dostavilo Inicijativu za izmjenu Zakona o administrativnim taksama u Kantonu Sarajevo ("Službene 
novine Kantona Sarajevo", br. 30/01, 22/02, 10/05, 26/08 i 23/16). Inicijativa je podnesena sa ciljem

smanjenja iznosa ove administrativne takse za 50% čime se smanjuju troškovi osnivanja obrta i 
značajno olakšava formalno-pravna registracija novih obrta u Kantonu Sarajevo.

Prilikom izdavanja rješenja kojim se odobrava obavljanje privrednih i profesionalnih 
djelatnosti, odnosno rješenja za obavljanje obrta podnosilac zahtjeva za registraciju obrta obavezan 
je da bez obzira na spol (ženski/muški) ili starosnu dob u skladu sa Zakonom o administrativnim 
taksama u Kantonu Sarajevo istu uplati, te smatramo da bi podnošenje inicijative za oslobađanje 
žena od plaćanja takse za registraciju obrta bilo u suprotnosti sa zakonom i članom 2. stav (1) tačka 
d) Ustava Federacije BiH, a kojim je propisana zabrana svake diskriminacije zasnovane na rasi, boji 
kože, polu, jeziku, religiji ili vjerovanju, političkim ili drugim uvjerenjima, nacionalnom i 
socijalnom porijeklu.

Dostaviti:
1. Naslovu
2. Vlada Kantona Sarajevo - Stručna služba
3. Evidencija
4. a/a

